
Жакыр адамдардын дээрлик төрттөн үч бөлүгү айыл жерин-
де жашаган Кыргызстанда жакырчылыктын деңгээли жогору 
бойдон калууда. 2010-2011-жылдарда калктын 33,7%га жа-
кыны жакырчылыктын чегинен төмөнкү деңгээлде жашаган. 
Айыл калкы үчүн шаардык калкка салыштырмалуу иш ме-
нен камсыз кылуу, мамлекеттик муниципалдык кызматтар 
сыяктуу мүмкүнчүлүктөр жеткиликтүү эмес. Зарыл жашоо 
деңгээлин камсыз кылуу үчүн калктын 10%дан ашыгы чет 
өлкөдөн иштөөгө аргасыз болууда. Өлкөнүн ар бир үчүнчү 
жашоочусу азык-түлүк менен камсыз кылуудан жабыр тарт-
са, ал эми ар бир бешинчи адамга тамак-аш менен камсыз 
болуу курч маселе болуп эсептелет. Балдар тамак-ашы бо-
юнча статистика да олуттуу тынчсызданууну жаратат. ЮНИ-
СЕФтин баштапкы маалымдамалары боюнча 6 айдан 24 
айга чейинки курактагы айыл жериндеги балдардын 44%ы 
анемиядан жабыр тартышат.

Аймактык тең салмаксыздык менен катар, калктын айрым 
топторунун арасында аялуу топтордун басымдуулук кылган-
дыгы белгиленген. Үч белгилүү топтун, тагыраак айтканда, 
аялдардын, жаштардын жана балдардын муктаждыктарына 
өзгөчө көңүл буруу керек. Кыргызстан, өзгөчө айыл жерле-
ринде наристелердин жана энелердин өлүмү боюнча эң жо-
горку деңгээлде турган Борбордук Азия мамлекеттеринин 
катарына кирет. 

Жумушсуздуктун өсүп жаткан деңгээли жана кесиптик-
техникалык билимдин жетишсиздиги жаштардын андан ары 
маргиналдашуусуна алып келүүдө. Ошондой эле гендер-
дик теңсиздик тереңдөөдө, мунун өзү аялдардын ишке орно-
шуу мүмкүнчүлүгүнүн жетишсиздиги, алардын саясий тур-
мушка катышуу деңгээлинин төмөндүгү жана эмгек акынын 
деңгээлинин төмөндүгү менен байланыштуу болуп жатат.

Ак ниет башкаруу:
• Ачыктыктын, отчеттуулуктун, натыйжалуулуктун жа-

на адилеттүүлүктүн биргелешкен ыкмаларына жана 
принциптерине негизделген;

• Укуктун жогору турушуна өбөлгө түзөт жана саясий, 
социалдык жана экономикалык артыкчылыктар ко-
омдогу кеңири консенсуска негизделгендигине жана 
өнүктүрүү ресурстарын бөлүштүрүү боюнча чечим-
дерди кабыл алууда жакырлардын жана кыйла ая-
луу катмарлардын добуштары эске алынаарына ке-
пилдик берет;

• Ошондой эле, коомдун азыркы жана келечектеги 
керектөөлөрүнө ылайык келет.

«СОЦИАЛДЫК АКЫЙКАТТУУЛУККА ЖЕТҮҮГӨ
АК-НИЕТ БАШКАРУУНУ ИЛГЕРИЛЕТҮҮ» ДОЛБООРУ
Ак ниет башкаруу үчүн потенциалды өнүктүрүү жакыр-
чылыкты четтетүүнүн жана социалдык акыйкаттуулукка 
жетишүүнүн негизги ыкмасы деп эсептелет. БУУнун көз ка-
рашынан алганда социалдык акыйкаттуулук түшүнүгү биз 
калктын кыйла аялуу катмарларынын арасындагы маселе-
лердин кесепеттерин жоюуга көңүл буруп жаткандыгыбыз-
ды билдирет. Алсак, Кыргыз Республикасындагы кырдаал-
га жооп катары БУУнун Кыргызстандагы системасы Европа 
Биримдигинин (ЕБ) колдоосу менен мамлекеттик жана му-
ниципалдык кызматтардан пайдаланууну жакшыртуу жана 
Кыргызстан коомунун кыйла аялуу катмары болгон үч топ-
тун – аялдардын, жаштардын жана балдардын укуктарын 
камсыз кылуу контекстинде ак ниет башкарууну алга жыл-
дыруу үчүн биргелешкен долбоорду иштеп чыкты.

Географиялык катылышы: өлкөнүн жети облусун-
дагы 30 айылдык муниципалитеттер (көгүш чекит-
тер менен белгиленген)

Курамына Өкмөттүн Аппаратынын, тиешелүү министрлик-
тердин жана ведомстволордун, жарандык коомдун уюм-
дарынын (ЖКУ) өкүлдөрү, БУУнун Туруктуу Координато-
ру, ЕБнин Кыргыз Республикасындагы Делегациясынын, 
БУУнун катышкан агентстволорунун өкүлдөрү кирген Бай-
коо кеңеши жана долбоордун менеджерлери долбоордун 
иш-аракеттерин координациялоо боюнча ишти жүргүзүүдө.

Долбоордун негизги максаты жакырчылыкты кыскартуу, 
адам укуктарын коргоо жана адамдын туруктуу өнүгүшү 
үчүн Өкмөттүн, ЖКУнын жана жеке менчик секторунун бар-
дык деңгээлдеринде реформаларды жана ак ниет башка-
руу тажрыйбаларын чыңдоо болуп саналат.

Атап айтканда, долбоор аяктагандан кийин үч максаттуу 
топ – аялдар, жаштар жана балдар үчүн сапаттуу кызмат-
тардын жеткиликтүүлүгүн камсыз кылуу максатында 
борбордук жана муниципалдык деңгээлдерде ак ниет баш-
каруунун көрсөтүүдөн өткөн, текшерилген механизмде-
рине жетишүү күтүлүүдө. Ушуга байланыштуу долбоор-
дун жүрүшүндө мыйзам чыгаруу механизмдерин, план-
даштыруу жана бюджеттештирүү процесстерин жана ре-
сурстарды бөлүштүрүү процесстерин өркүндөтүүгө көмөк 
көрсөтүлөт. Ошондой эле көзөмөлдү жана жоопкерчиликти 

Долбоор Бирдиктүү БУУ тарабынан ишке 
ашырылат жана биргеликте каржыланат

Социалдык акыйкаттуулук - бул жөн гана этикалык императив эмес, бул улуттук ту-
руктуулуктун жана глобалдуу жыргалчылыктын негизи. Бирдей мүмкүнчүлүктөр, ти-
лектештик жана адам укуктарын урматтоо – мына ушулар улуттардын жана элдердин 
көрөңгөлүү потенциалын толук ачып берүү үчүн абдан маанилүү болуп саналат». 
БУУнун Башкы катчысы Пан Ги Мундун социалдык акыйкаттуулуктун Бүткүл дүйнөлүк күнүнө карата билдирүүсүнөн

жакшыртуу, жардам алуу саясатын жана укугун иштеп чы-
гуу боюнча иш-чараларга өзгөчө көңүл бурулат.

Ак ниет башкаруу чөйрөсүндө демилгелерге жана диалог-
дорго колдоо көрсөтүү максатында мамлекеттик орган-
дардын потенциалын жана жарандык коомдун тематика-
лык тармактарын, ошондой эле, ак ниет башкаруу боюнча 
түзүлгөн жумушчу топторуна колдоо көрсөтүү үчүн потен-
циалды жогорулатуу боюнча агенттерди көбөйтүү боюнча 
иш-чаралар каралган.

Жарандардын жашоосуна таасир тийгизе турган чечимдер-
ди кабыл алууга бардык жарандардын активдүү катышуу-
су жергиликтүү жана улуттук деңгээлде чагылдырылаарын 
эске алуу менен, ак ниет башкарууга жетишүү үчүн демо-
кратиялуу башкарууга жана коомчулукка таасир тийгизүү 
үчүн зарыл болгон шарттар жөнүндө маалымдуулукту жо-
горулатууга олуттуу маани берилет.

Ошентип, мамлекеттик кызматтарды көрсөтүүдө ак ниет 
башкаруунун талаптарын жана процесстерин ак ниет баш-
каруу каражаттарын жана механизмдерин иштеп чыгуунун 
жана колдонуунун жакшыртылган көндүмдөрү менен айка-
лыштырып жогорку деңгээлде аңдап-билүү, ушундай кара-
жаттарды жана механизмдерди иш жүзүндө көрсөтүү, бар-
дык деңгээлдерде ак ниет башкарууга тартылууну жогору-
латат жана көрсөтүлгөн механизмдерди институтташтыру-
уга жана аларды системалык деңгээлде
жайылтууга мүмкүнчүлүктү камсыз кылат.

БУУНУН АГЕНТСТВОЛОРУНУН РОЛУ
Балдардын укугун ишке ашырууну камсыз кылуу ак ниет 
башкарууну түзүп турган маанилүү нерсе болуп сана-
лат. ЮНИСЕФ муктаж балдарды жана үй-бүлөлөрдү анык-
тоо үчүн кызмат көрсөтүүлөрдүн, социалдык кызматтарды 
көрсөтүүнүн, анын ичинде жаңы төрөлгөн наристелерди кат-
тоонун потенциалын жогорулатуу боюнча иш жүргүзөт. Улут-
тук деңгээлде алганда ЮНИСЕФтин иши ченемдик укуктук 
базаны өркүндөтүүгө жана аялуу балдар жана үй-бүлөлөр 
үчүн социалдык кызматтарды көрсөтүү менен байланыштуу 
бюджеттик чыгашаларды бөлүштүрүүгө, ошондой эле жаран-
дык коомдун балдардын укуктарын коргоо жана таламдарын 
алга жылдыруу, көрсөтүлүп жаткан кызматтардын сапатын 
жакшыртуу жана жарандык коом менен Өкмөттүн ортосунда-
гы диалог үчүн мүмкүнчүлүктөрдү түзүү боюнча улуттук жана 
жергиликтүү тармактарынын потенциалын чыңдоого багыт-
талган.

Маалымдуулук жана жыйынтыгында гендердик басмырлоо-
ну жана башкаруудагы теңсиздикти четтетүү гендердик фак-
торлорду эсепке алууга көмөк көрсөтөт. Атап айтканда, ООН 
Женщины биргелешкен долбоордун өнөктөштөрү – БУУнун 
агентстволору тарабынан жүзөгө ашырылып жаткан башка-
руу системасын жакшыртууга жана өнүгүүнүн адилет жана 
адам укуктарына негизделген процесстерин алга жылдыру-
уга көмөк көрсөтө турган натыйжаларга алып келүүчү про-
граммалык ишинин алкагында гендердик факторлорду эсеп-
ке алууну камсыз кылуу багытында иш жүргүзүп жатат. 

БУУнун Өнүктүрүү Программасынын аталган долбоордун ал-
кагындагы иши сапаттуу кызматтарды көрсөтүү үчүн мам-
лекеттик мекемелердин жана айыл өкмөттөрүнүн потенциа-
лын арттырууга, ошондой эле калктын сапаттуу кызматтарды 
алууга болгон укугун камсыз кылуу боюнча мамлекет менен 
диалогдо жарандык коомдун жана жаштардын ролун жогору-
латууга багытталган. БУУнун Өнүктүрүү Программасы негиз-
ги күч-аракеттерин ак ниет башкаруу боюнча улуттук жана 
жергиликтүү демилгелерди алга жылдырууга багыттайт, 
ошондой эле карапайым жарандардын жашоосун жакшыр-
туу үчүн маалыматтык-коммуникациялык технологиялардын 
потенциалын өнүктүрүүдө маанилүү роль ойнойт.

Маалыматты алуу мүмкүнчүлүгү жарандардын добуш берүү 
укугун ишке ашырууну жана өз жашоосуна таасир тийги-
зе турган чечимдер жаатында сүйлөшүүнү камсыз кылуу-
да абдан маанилүү болуп саналат. Ушул жагынан алган-
да ЮНЕСКО жети пилоттук муниципалитетте жамааттык 
медиа-борборлорду жана жамааттык радиону жайылтуу ар-
кылуу жергиликтүү калктын маалыматты алуу мүмкүнчүлүгүн 
жакшыртуунун үстүндө иш жүргүзүп, маалыматты алуу 
мүмкүнчүлүгү жана массалык маалымат каражаттарынын 
ак ниет башкаруудагы ролу деген темада тренингдерди 
өткөрүүдө.

ЕВРОПА БИРИМДИГИ ЖӨНҮНДӨ МААЛЫМАТ
Европа Биримдиги өз элинин алдыңкы жетишкендиктерин, 
ресурстарын жана тагдырын бириктирген, анын мүчөсү бо-
луп эсептелген 27 мамлекетти өзүнө камтып турат. 60 жыл-
дын ичинде алар биргелешкен күч-аракеттер аркылуу ту-
руктуулук, демократия жана туруктуу өнүгүү аймагын түзө 
алышты, аны менен бирге алар маданий көп түрдүүлүктү, 
жеке эркиндикти жана чыдамдуулук маанайын сактап ка-
лышты. Европа Биримдиги анын катарына кирбеген өлкө-
лөр жана элдер менен өзүнүн жетишкендиктерин жана ба-
алуулуктарын бөлүшүүгө умтулат.

Кошумча маалыматты: http://eeas.europa.eu/delegations/
kyrgyzstan сайтынан табууга болот.

КЫРГЫЗСТАНДАГЫ БИРИККЕН УЛУТТАР УЮМУ 
ЖӨНҮНДӨ МААЛЫМАТ
Кыргыз Республикасы 1992-жылдан тартып БУУнун 
мүчөсү болуп эсептелет. БУУнун Кыргызстандагы туруктуу 
өкүлчүлүгү Кыргызстан эгемендүүлүккө ээ болгондон кийин 
тез эле, 1993-жылы ачылган. БУУнун Кыргызстандагы мак-
саты өлкөнү өнүктүрүү боюнча реформаларды ишке ашы-
рууда жана 2015-жылга карата Миң жылдыкты өнүктүрүү 
максаттарына жетишүүдө Өкмөткө көмөк көрсөтүү болуп 
саналат.

Кошумча маалыматты: http://www.un.org.kg сайтынан табу-
уга болот.

Ак ниет башкаруу жарандардын саясий турмушка конструктивдүү жана инклюзивдүү катышуусуна алып келет. Чын-
дыгында бул адамдар өз турмушуна таасир тийгизе турган бардык чечимдер боюнча добуш берүү укугуна көбүрөөк 
ээ болгон кез. Адамдарга башкаруу жана экономикалык маселелерге катышууга добуш жана мүмкүнчүлүк берүү ре-
сурстарды бөлүштүрүү жана кызматтарды көрсөтүү алардын керектөөлөрүнө көбүрөөк ылайык түзүлүшүнө 
өбөлгө түзөт. Мамлекеттик жана муниципалдык кызматтарга бирдей мүмкүнчүлүктү камсыз кылуу да өнүгүү үчүн 
маанилүү болуп саналат.

http://www.undp.org/content/undp/en/home/ourperspective/ourperspectivearticles/2011/05/20/why-good-governance-makes-
forbetterdevelopment.html

Бул маалымат барагы Европа Биримдигинин колдоосу менен басылды. Басылманын мазмуну Долбоорду башкаруу 
бөлүмүнүн жоопкерчилигине таандык жана ал Европа Биримдигинин көз карашын чагылдырбашы мүмкүн.


